
         
 
            ᒥᓂᔅᑕᐅ ᐅᖃᐅᓯᒃᓴᖏᑦ 
 

ᓈᓴᐅᑖ ________ 
 

ᐅᓪᓗᖓ ________ 
 

ᒪᓕᒐᓕᐅᖅᑎ ᐄᕙ ᐋᕆᐊᒃ 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 
 

ᑎᓴᒪᖓᓂ ᐃᖅᑲᖅᑐᐃᔨᑖᖅᑐᑦ ᓄᓇᕗᒻᒥ 
 
ᐅᖃᖅᑏ, ᐱᕕᖃᕈᒪᕗᖓ ᖁᕕᐊᓲᑎᖃᕈᒪᓪᓗᖓ ᑎᒃᑯᐊᖅᑕᐅᓵᓚᐅᖅᑐᒥᒃ ᓃᐅᓪ ᓵᑭᒥᑦ 

ᐃᖅᑲᖅᑐᐃᔨᐅᓂᐊᓕᖅᑐᒥᒃ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ. 1999-ᒥ ᐱᒋᐊᖅᖢᓂ 

ᐃᖅᑲᖅᑐᐃᔨ ᓵᑭ ᓄᓇᕗᒻᒥ ᒪᓕᒐᓕᕆᔨᒃᑯᖏᑕ ᑎᒥᖁᑎᖏᓐᓄᑦ ᐃᓚᒋᔭᐅᖃᑦᑕᖅᓯᒪᕗᖅ; 

1983-ᒥ ᐱᒋᐊᖅᖢᓂ ᓄᓇᑦᑎᐊᕐᒥ ᒪᓕᒐᓕᕆᔨᒃᑯᑦ ᑎᒥᖁᑎᖏᓐᓄᑦ, ᐊᒻᒪ 1976-ᒥ ᐱᒋᐊᖅᖢᓂ 

ᓵᔅᑳᑦᑐᐊᓐ ᒪᓕᒐᓕᕆᔨᒃᑯᑦ ᑎᒥᖁᑎᖏᓐᓂ. ᐃᖅᑲᖅᑐᐃᔨ ᓵᑭ ᓄᓇᕗᒻᒥ ᒪᓕᒐᓕᕆᓂᕐᒧᑦ 

ᐃᓚᒋᔭᐅᖃᑦᑕᖅᓯᒪᕗᖅ ᐊᔾᔨᒌᙱᑦᑐᓂ ᐱᓕᕆᐊᒃᓴᓂᒃ, ᐃᖅᑲᖅᑐᐃᕕᒻᒥ ᐸᓯᒃᓯᔨᐅᓂᕐᒧᑦ 

ᒪᓕᒐᓕᕆᔨᐅᓯᒪᓪᓗᓂ, ᐃᒻᒥᒃᑯᑦ ᐱᓕᕆᔨᐅᓂᕐᒧᑦ ᐃᓱᒻᒥᖅᑐᐃᔨᐅᓂᕐᒧᓪᓗ ᒪᓕᒐᕐᓂᒃ 

ᑐᑭᓯᓂᐊᕐᕕᖕᓄᑦ ᐊᕐᕌᒍᓄᑦ ᐅᓄᖅᑐᓄᑦ. ᐃᖅᑲᖅᑐᐃᔨ ᓵᑭ ᐃᓕᓴᕆᔭᐅᓯᒪᕗᖅ ᖃᐅᔨᒪᓂᕐᒥᓄᑦ 

ᐱᕋᔭᒃᑐᓄᑦ ᐊᔪᐃᓐᓈᕆᐊᒃᑲᓐᓂᖅᐸᒃᑐᓄᑦ ᐱᕋᔭᒡᔪᐊᖅᐸᒃᑐᓄᓪᓗ. 

 

ᖃᐅᔨᒪᔪᒃᓴᐅᕗᑎᑦ, ᒪᓕᒐᓕᕆᔨᒃᑯᑦ ᐱᓕᕆᐊᖃᒻᒪᕆᒍᒪᓂᖏᓐᓂᒃ ᐃᓕᖅᑯᓯᕆᔭᐅᔪᒧᑦ-

ᓈᒻᒪᓛᖑᔪᓂᒃ, ᐊᔾᔨᒌᒃᑎᑦᑎᔪᓂᒃ ᐊᑑᑎᖃᑦᑎᐊᖅᑐᓂᓪᓗ ᐃᖅᑲᖅᑐᐃᓂᓕᕆᓂᕐᒥᒃ 

ᐃᑲᔪᖃᑦᑕᕈᒪᓪᓗᑎᒃ ᓄᓇᕗᒻᒥᐅᓄᑦ ᐊᒻᒪ ᑐᑭᓯᓇᖅᓯᑦᑎᐊᓚᐅᕆᕗᖅ ᖃᐅᔨᓇᓱᒃᑕᖃᖅᐸᒃᑐᑦ, 

ᐃᖅᑲᖅᑐᖅᑕᐅᔪᒃᓴᑦ, ᐊᓯᖏᓪᓗ ᐃᖅᑲᖅᑐᐃᕕᖕᒥ ᐊᑐᖅᑕᐅᔾᔪᓰᑦ ᐅᖓᕙᕆᐊᕈᑎᖃᓚᐅᕐᓂᖏᓐᓂᒃ 

ᑎᓴᒪᖓᓂᒃ ᐃᖅᑲᖅᑐᐃᔨᖃᙱᓐᓂᖓᓄᑦ. ᖁᑦᑎᖕᓂᖅᐹᒥ ᐃᖅᑲᖅᑐᐃᔨᒋᔭᐅᓪᓗᓂ ᐸᕗᓕ ᐸᕋᐅᓐ 

ᓇᓗᓇᐃᖅᓯᓚᐅᕐᒪᑦ “ᐃᖅᑲᖅᑐᐃᕕᒃᑯᑦ ᐱᓕᕆᔾᔪᑎᑦᓴᖃᑦᑎᐊᙱᓐᓂᖓ ᓄᓇᕘᒥ ᓱᓕ 

ᐊᑲᐅᙱᓕᐅᕈᑕᐅᓂᖅᐹᖑᖃᑦᑕᕐᒪᑦ ᐃᓱᒫᓘᑕᐅᓪᓗᓂᓗ”. ᒪᓕᒐᓕᕆᔨᒃᑯᑦ ᓄᓇᕗᑦ ᒐᕙᒪᖓᓂ, 

ᐱᓕᕆᖃᑎᖃᖅᖢᑎᒃ ᑲᑐᔾᔨᖃᑎᖃᖅᖢᑎᒡᓗ ᒐᕙᒪᑐᖃᒃᑯᓐᓂᒃ ᑲᑐᔾᔨᖃᑎᒋᔭᑦᑎᓐᓂᒃ, 

ᐱᓕᕆᐊᖃᒻᒪᕆᒃᓯᒪᕗᑦ ᐅᓄᖅᓯᒋᐊᖅᑎᑦᑐᒪᓪᓗᒋᑦ ᐃᖅᑲᖅᑐᐃᕕᖕᓄᑦ ᐃᑲᔫᑎᒃᓴᑦ ᓄᓇᑦᑎᓐᓄᑦ. 

ᐃᖅᑲᖅᑐᐃᔨ ᓵᑭ ᑎᒃᑯᐊᖅᑕᐅᔪᓐᓇᖅᓯᓚᐅᖅᐳᖅ ᐊᒃᓱᕉᑎᖃᕐᓂᑦᑎᓐᓄᑦ, ᑎᒃᑯᐊᖅᑕᐅᓂᖓᓗ 

ᐃᑲᔫᑎᖃᒻᒪᕆᖕᓂᐊᖅᖢᓂ ᓄᓇᕘᒥ ᐃᖅᑲᖅᑐᐃᕕᓕᕆᓂᕐᒥᒃ, ᐊᒥᒐᖅᓯᔪᓂᒡᓗ 

ᐅᖓᕙᕆᐊᖅᑕᐅᖃᑦᑕᖅᑐᓂᓪᓗ ᐱᓕᕆᐊᖃᕈᓐᓇᖅᓯᓗᑎᒃ ᐃᖅᑲᖅᑐᐃᕕᖕᓂ.    

 

ᒪᓕᒐᓕᕆᔨᒃᑯᑦ ᐱᓕᕆᐊᖃᐃᓐᓇᕐᓂᐊᖅᐳᑦ ᐋᖅᑭᒋᐊᖅᑎᑦᑎᓇᓱᒡᓗᑎᒃ ᐃᖅᑲᖅᑐᐃᓂᓕᕆᓂᕐᒥᒃ 

ᐱᔨᑦᓯᕋᐅᑎᒋᔭᖏᓐᓂᒃ ᓄᓇᕘᒥᐅᓄᑦ; ᓴᐳᓐᓂᐊᖅᑏᑦ ᐃᑲᔪᖅᑏᑦ ᐅᓄᖅᓯᒋᐊᖅᑎᑦᑐᒪᓪᓗᒋᑦ ᐊᒻᒪ 

ᐃᖅᑲᖅᑐᖅᑕᐅᔪᓄᑦ ᐃᑲᔪᖅᑕᐅᔾᔪᑎᐅᕙᒃᑐᓄᑦ ᑮᓇᐅᔭᖅᑕᖃᓕᕐᓗᓂ ᓄᓇᕘᒥ, ᐱᓇᔪᒡᓗᑎᒡᓗ 

ᐃᖅᑲᖅᑐᐃᓂᕐᒧᑦ-ᐊᒃᑐᐊᓂᓖᑦ ᓄᓇᕘᒥᐅᓄᑦ ᐱᔭᐅᔭᕆᐊᓖᑦ ᓴᖅᑭᑎᑕᐅᔪᓐᓇᑦᑎᐊᖁᓪᓗᒋᑦ. 

 

ᖁᔭᓐᓇᒦᒃ ᐅᖃᖅᑏ. 


